
ĠUSTIFIKAZZJONI QASIRA 

L-istabbiliment progressiv ta’ żona ferrovjarja Ewropea mingħajr fruntieri jeħtieġ azzjoni tal-

Unjoni fil-qasam tar-regolamenti tekniċi applikabbli għall-ferroviji fir-rigward tal-aspetti 

tekniċi (interoperabilità) u l-aspetti tas-sikurezza, it-tnejn marbuta b’mod inseparabbli u t-

tnejn jeħtieġu livell ogħla ta’ armonizzazzjoni fil-livell tal-Unjoni u l-ħtieġa għal awtorità 

Ewropea li tiffaċilita dan il-proċess. 

 
Illum il-ġurnata, l-Awtoritajiet Nazzjonali ta' Sigurtà (ANS) huma inkarigati mill-proċeduri 

għat-tqegħid fis-servizz ta' kwalunkwe parti mis-sistema ferrovjarja bħall-vetturi, l-

infastruttura u l-komponenti tal-enerġija jew is-sistemi ta' sinjalazzjoni. Għall-operazzjonijiet 

transkonfinali, jeħtieġ li vettura tkun awtorizzata f'kull Stat Membru fejn hija intenzjonata li 

topera. L-ANS huma inkarigati wkoll mill-ħruġ taċ-ċertifikat tas-sigurtà parti A, validu fl-

Unjoni kollha u parti B, validu għal Stat Membru speċifiku, għall-impriżi tal-ferroviji. L-

applikant għandu juri prova li qed juża sistema għall-ġestjoni tas-sikurezza (SMS)adatta. Iċ-

ċertifikat jikkonferma li impriża ferrovjarja hija kapaċi topera b'mod sigur fuq netwerk 

partikolari. Il-proċeduri diversi ta' awtorizzazzjoni u ta' ċertifikazzjoni fl-Istati Membri jieħdu 

fit-tul u jxekklu l-moviment ħieles u kompetittiv tal-passiġġieri u l-merkanzija fl-Unjoni. 

 

L-irwol fil-futur tal-Aġenzija Ferrovjarja Ewropea bħala l-awtorità ferrovjarja unika u punt ta' 

kuntatt uniku fl-Unjoni Ewropea għall-ħruġ tal-awtorizzazzjoni tal-vetturi, ċertifikazzjonijiet 

ta' sigurtà/awtorizzazzjonijiet u t-tqegħid fis-servizz ta' ERTMS maġenb il-binarji, se jkun l-

aktar mod promettenti biex jintlaħqu l-objettivi tal-politika Ewropea tat-trasport. Kompiti 

oħra, bħall-klassifikazzjoni ta' regoli nazzjonali u s-superviżjoni sistematika fuq l-abbozz tar-

regoli nazzjonali ġodda jew dawk eżistenti, l-istabbiliment u ż-żamma ta' reġistri Ewropej jew 

ir-rakkomandazzjonijiet ta' standardizzazzjoni, għandhom isiru wkoll minn Awtorità 

Ferrovjarja Ewropea. Barra mill-Aġenzija Ferrovjarja Ewropea li taġixxi bħala l-awtorità 

ferrovjarja unika, jeħtieġ li jkun stabbilit korp ta' appell indipendenti bi proċeduri ġusti u 

trasparenti. Sabiex it-titjib tas-sistema jkun verament effiċjenti, il-kompetenzi tal-Aġenzija 

għandhom jiżdiedu b'mod mgħaġġel permezz ta' perjodu ta' tranżizzjoni sod u raġonevoli. 

 

EMENDI 

Il-Kumitat għall-Kontroll tal-Baġit jistieden lill-Kumitat għat-Trasport u t-Turiżmu, bħala l-

kumitat responsabbli, sabiex jinkorpora l-emendi li ġejjin fir-rapport tiegħu: 

Emenda  1 

Proposta għal regolament 

Premessa 6 

 

Test propost mill-Kummissjoni Emenda 

(6) Meta tfittex li tilħaq l-għanijiet tagħha, 

l-Aġenzija għandha tikkunsidra b’mod sħiħ 

il-proċess tat-tkabbir tal-Unjoni u r-

(6) Meta tfittex li tilħaq l-għanijiet tagħha, 

l-Aġenzija għandha tikkunsidra b’mod sħiħ 

il-proċess tat-tkabbir tal-Unjoni u r-

restrizzjonijiet speċifiċi relatati mar-rabtiet 

ferrovjarji ma’ pajjiżi terzi. L-Aġenzija 

għandu jkollha responsabbiltà unika 

għall-funzjonijiet u s-setgħat assenjati 

lilha. 

restrizzjonijiet speċifiċi relatati mar-rabtiet 

ferrovjarji ma’ pajjiżi terzi. 

 

Emenda  2 

Proposta għal regolament 

Premessa 6a (ġdida) 

 

Test propost mill-Kummissjoni Emenda 

 (6 a) L-Aġenzija għandu jkollha 

responsabbiltà unika għall-funzjonijiet u 

s-setgħat assenjati lilha. 

 

 

Emenda  3 

Proposta għal regolament 

Premessa 7 

 

Test propost mill-Kummissjoni Emenda 

(7) Fit-twettiq tal-kompiti tagħha, u b’mod 

partikolari fir-rigward tat-tfassil tar-

rakkomandazzjonijiet, l-Aġenzija għandha 

tikkunsidra b'mod sħiħ il-kompetenza 

ferrovjarja esterna. Din il-kompetenza 

għandha tikkonsisti prinċipalment minn 

professjonisti tas-settur ferrovjarju u mill-

awtoritajiet nazzjonali rilevanti. Huma 

għandhom jiffurmaw gruppi ta’ ħidma 

kompetenti u rappreżentattivi tal-Aġenzija. 

(7) Fit-twettiq tal-kompiti tagħha, u b’mod 

partikolari fir-rigward tat-tfassil tar-

rakkomandazzjonijiet, l-Aġenzija għandha 

tikkunsidra b'mod sħiħ il-kompetenza 

ferrovjarja esterna. Din il-kompetenza 

għandha tikkonsisti prinċipalment minn 

professjonisti tas-settur ferrovjarju u mill-

awtoritajiet nazzjonali rilevanti. Huma 

għandhom jiffurmaw gruppi ta’ ħidma 

kompetenti u rappreżentattivi tal-Aġenzija. 

L-Aġenzija għandha żżomm f'moħħha l-

ħtieġa li jinżamm bilanċ bejn ir-riskji u l-

benefiċċji, fir-rigward tal-ġestjoni tal-

kunflitti ta’ interess, min-naħa waħda, u 

l-għan li jinkiseb l-aqwa għarfien 

possibbli, min-naħa l-oħra. 

Emenda  4 

Proposta għal regolament 

Premessa 35a (ġdida) 

 

Test propost mill-Kummissjoni Emenda 

 (35a) Sabiex ikun żgurat l-użu effiċjenti 

tal-fondi tal-Unjoni u l-operazzjoni 

effettiva tal-Aġenzija, din għandha tkun 

ibbażata f'post wieħed biex tippermetti li l-

ħin tal-ivjaġġar u tal-ispejjeż tal-ivjaġġar 

jinżammu kemm jista' jkun baxxi għall-

persunal mill-ANS u l-partijiet interessati 

mis-settur ferrovjarju, kif ukoll biex 

tiffaċilita l-attrazzjoni tal-persunal 

kwalifikat. 

 

Emenda  5 

Proposta għal regolament 

Artikolu 2 – titolu 

 

Test propost mill-Kummissjoni Emenda 

Status legali Status legali u post 

 

Emenda  6 

Proposta għal regolament 

Artikolu 2 – paragrafu 2a (ġdid) 

 

Test propost mill-Kummissjoni Emenda 

 3a. L-Aġenzija għandha tkun ibbażata 

f'post ċentrali biex tippermetti li żżomm il-

ħin u l-ispejjeż tal-ivjaġġar għall-persunal 

mill-ANS u l-partijiet interessati mis-

settur ferrovjarju kemm jista' jkun baxxi. 

L-Aġenzija għandha tkun ibbażata f'post 

li jattira persunal kwalifikat. 

Emenda  7 

Proposta għal regolament 

Artikolu 9 – paragrafu 1 

 

Test propost mill-Kummissjoni Emenda 

1. L-Aġenzija għandha toħroġ opinjonijiet 

fuq talba tal-korpi regolatorji nazzjonali 

msemmija fl-Artikolu 55 tad-

Direttiva 2012/34/UE [Direttiva li 

tistabbilixxi Żona Ferrovjarja Unika 

Ewropea (riformulazzjoni)] fir-rigward ta’ 

aspetti relatati mas-sikurezza u aspetti 

relatati mal-interoperabilità tal-

kwistjonijiet miġjuba għall-attenzjoni 

tagħhom. 

1. L-Aġenzija għandha toħroġ opinjonijiet 

fuq talba jew tal-korpi regolatorji 

nazzjonali msemmija fl-Artikolu 55 tad-

Direttiva 2012/34/UE [Direttiva li 

tistabbilixxi Żona Ferrovjarja Unika 

Ewropea (riformulazzjoni)], jew ta' 

membru tan-netwerk tal-korpi 

rappreżentattivi mis-settur ferrovjarju 

msemmi f'Artikolu 34(2) ta' dan ir-

Regolament, fir-rigward ta’ aspetti relatati 

mas-sikurezza u aspetti relatati mal-

interoperabilità tal-kwistjonijiet miġjuba 

għall-attenzjoni tagħhom. 

 

Emenda  8 

Proposta għal regolament 

Artikolu 12 – paragrafu 1 

 

Test propost mill-Kummissjoni Emenda 

L-Aġenzija għandha toħroġ ċertifikati uniċi 

tas-sikurezza skont l-Artikoli 10 u 11 tad-

Direttiva … [id-Direttiva dwar is-

Sikurezza]. 

L-Aġenzija għandha toħroġ, iġġedded, 

tissospendi, temenda jew tirrevoka 
ċertifikati uniċi tas-sikurezza skont l-

Artikoli 10 u 11 tad-Direttiva … [id-

Direttiva dwar is-Sikurezza]. 

 

Emenda  9 

Proposta għal regolament 

Artikolu 15 – paragrafu 1 – punt ga (ġdid) 

 

Test propost mill-Kummissjoni Emenda 

 (ga) toħroġ rakkomandazzjonijiet lill-

Kummissjoni dwar l-istandards Ewropej 

biex ikunu żviluppati mill-Korpi Ewropej 

ta' Standardizzazzjoni rilevanti. 

Emenda  10 

Proposta għal regolament 

Artikolu 15 – paragrafu 1 – punt gb (ġdid) 

 

Test propost mill-Kummissjoni Emenda 

 (g b) toħroġ talbiet dettaljatti għall-

istandards għall-Korpi Ewropej ta' 

Standardizzazzjoni (ESB) rilevanti, sabiex 

timplimenta l-mandat mogħti lilhom mill-

Kummissjoni, relatat mal-ferroviji. 

 

Emenda  11 

Proposta għal regolament 

Artikolu 18 – titolu 

 

Test propost mill-Kummissjoni Emenda 

Awtorizzazzjonijiet għat-tqegħid fis-

servizz ta’ sottosistemi ta' kmand tal-

kontroll u sinjalazzjoni maġenb il-binarji 

Awtorizzazzjonijiet għat-tqegħid fis-

servizz ta' ERTMS maġenb il-binarji 

 

Emenda  12 

Proposta għal regolament 

Artikolu 18 – paragrafu 1 

 

Test propost mill-Kummissjoni Emenda 

L-Aġenzija għandha toħroġ 

awtorizzazzjonijiet għat-tqegħid fis-servizz 

ta’ sottosistemi ta' kmand tal-kontroll u 

sinjalazzjoni maġenb il-binarji li jinsabu 

jew li jitħaddmu fl-Unjoni kollha skont l-

Artikolu 18 tad-Direttiva … [id-Direttiva 

dwar l-Interoperabilità]. 

L-Aġenzija għandha toħroġ 

awtorizzazzjonijiet għat-tqegħid fis-servizz 

ta’ ERTMS maġenb il-binarji li jinsabu 

jew li jitħaddmu fl-Unjoni kollha skont l-

Artikolu 18 tad-Direttiva … [id-Direttiva 

dwar l-Interoperabilità]. 

Emenda  13 

Proposta għal regolament 

Artikolu 21 – paragrafu 21a (ġdid) 

 

Test propost mill-Kummissjoni Emenda 

 4a. Fil-każ ta' miżuri preventivi urġenti 

msemmija f'Artikolu 8 tad-Direttiva tas-

Sigurtà Tal-Linji Tal-Ferrovija u 

Artikolu 14(4) tad-Direttiva dwar l-

Interoperabilità Ferrovjarja, li 

jikkonċernaw bosta Stati Membri, b'mod 

partikolari wara l-aċċident jew l-inċident, 

l-Aġenzija għandha twassal għall-

armonizzazzjoni tar-regola fil-livell tal-

Unjoni, fir-rigward tal-ANS. Jekk ikun 

meħtieġ, l-Aġenzija għandha toħroġ 

rakkomandazzjoni jew opinjoni lill-

Kummissjoni. 

 

Emenda  14 

Proposta għal regolament 

Artikolu 33 – paragrafu 1 – parti introduttorja 

 

Test propost mill-Kummissjoni Emenda 

1. L-Aġenzija għandha tistabbilixxi u 

żżomm ir-reġistri Ewropej previsti fl-

Artikolu 43, 44 u 45 tad-Direttiva … [id-

Direttiva dwar l-Interoperabilità]. L-

Aġenzija għandha taġixxi bħala l-awtorità 

tas-sistema għar-reġistri u l-bażi tad-dejta 

kollha msemmija fid-Direttivi dwar is-

Sikurezza, l-Interoperabilità u s-Sewwieqa 

tal-Ferroviji. Dan għandu jinkludi b’mod 

partikolari: 

1. L-Aġenzija għandha tiddefinixxi r-

reġistri Ewropej previsti fl-Artikoli 43, 44 

u 45 tad-Direttiva … [id-Direttiva dwar l-

Interoperabilità] f'format prattiku, 

effiċjenti u aktar faċli għall-utent biex 

jappoġġja l-ħtiġijiet tan-negozji u dawk 

operattivi. L-Aġenzija għandha taġixxi 

bħala l-awtorità tas-sistema għar-reġistri u 

l-bażi tad-dejta kollha msemmija fid-

Direttivi dwar is-Sikurezza, l-

Interoperabilità u s-Sewwieqa tal-Ferroviji. 

Dan għandu jinkludi b’mod partikolari: 

Emenda  15 

Proposta għal regolament 

Artikolu 33 – paragrafu 2 – punt g 

 

Test propost mill-Kummissjoni Emenda 

(g) ir-reġistri tal-vetturi, inkluż permezz 

ta’ links mar-reġistri nazzjonali rilevanti; 

(g) ir-reġistru Ewropew tal-vetturi 

awtorizzati, inkluż permezz ta' links mar-

reġistri nazzjonali rilevanti; 

 

Emenda  16 

Proposta għal regolament 

Artikolu 47 – paragrafu 1 – punt l 

 

Test propost mill-Kummissjoni Emenda 

(l) jadotta strateġija kontra l-frodi, li tkun 

proporzjonata mar-riskji ta’ frodi wara li 

jitqiesu l-kostijiet u l-benefiċċji tal-miżuri 

li jridu jiġu implimentati; 

(l) jadotta strateġija kontra l-frodi u għat-

trasparenza, li tkun proporzjonata mar-

riskji ta’ frodi wara li jitqiesu l-kostijiet u l-

benefiċċji tal-miżuri li jridu jiġu 

implimentati; 

 

Emenda  17 

Proposta għal regolament 

Artikolu 47 – paragrafu 2 – subparagrafu 1 

 

Test propost mill-Kummissjoni Emenda 

Il-Bord Maniġerjali għandu jadotta, skont 

il-proċedura prevista fl-Artikolu 110 tar-

Regolamenti tal-Persunal, deċiżjoni 

bbażata fuq l-Artikolu 2(1) tar-

Regolamenti tal-Persunal u fuq l-Artikolu 6 

tal-Kundizzjonijiet tal-Impjieg għall-

Aġenti l-Oħra li tiddelega s-setgħat 

rilevanti tal-awtorità tal-ħatra lid-Direttur 

Eżekuttiv u tiddefinixxi l-kundizzjonijiet li 

taħthom din id-delega tas-setgħat tista' tkun 

sospiża. Id-Direttur Eżekuttiv huwa 

awtorizzat li jissottodelega dawn is-setgħat. 

Il-Bord Maniġerjali għandu jadotta, skont 

il-proċedura prevista fl-Artikolu 110 tar-

Regolamenti tal-Persunal, deċiżjoni 

bbażata fuq l-Artikolu 2(1) tar-

Regolamenti tal-Persunal u fuq l-Artikolu 6 

tal-Kundizzjonijiet tal-Impjieg għall-

Aġenti l-Oħra li tiddelega s-setgħat 

rilevanti tal-awtorità tal-ħatra lid-Direttur 

Eżekuttiv u tiddefinixxi l-kundizzjonijiet li 

taħthom din id-delega tas-setgħat tista' tkun 

sospiża. Id-Direttur Eżekuttiv huwa 

awtorizzat li jissottodelega dawn is-setgħat. 

Dan m'għandux jaffettwa r-

responsabbiltà tiegħu. Id-Direttur 

Eżekuttiv għandu jagħti rendikont lill-

Bord Maniġerjali dwar din id-delega u s-

sottodelegi. 

 

 

Emenda  18 

Proposta għal regolament 

Artikolu 47 – paragrafu 2 – subparagrafu 2 

 

Test propost mill-Kummissjoni Emenda 

B'applikazzjoni tas-subparagrafu 

preċedenti, fejn ċirkustanzi eċċezzjonali 

ħafna jitolbu dan, il-Bord Maniġerjali 

jista’, permezz ta' deċiżjoni, jissospendi 

temporanjament id-delegazzjoni ta' setgħat 

tal-awtorità tal-ħatra lid-Direttur Eżekuttiv 

u dawk sottodelegati minn dan tal-aħħar u 

jeżerċitahom hu stess jew jiddelegahom lil 

wieħed mill-membri tiegħu jew lil membru 

tal-persunal għajr id-Direttur Eżekuttiv. 

B'applikazzjoni tas-subparagrafu 

preċedenti, fejn ċirkustanzi eċċezzjonali 

ħafna jitolbu dan, il-Bord Maniġerjali 

jista’, permezz ta' deċiżjoni, jissospendi 

temporanjament id-delegazzjoni ta' setgħat 

tal-awtorità tal-ħatra lid-Direttur Eżekuttiv 

u dawk sottodelegati minn dan tal-aħħar u 

jeżerċitahom hu stess jew jiddelegahom lil 

wieħed mill-membri tiegħu jew lil membru 

tal-persunal għajr id-Direttur Eżekuttiv. Id-

Direttur għandu jagħti rendikont dwar 

din id-delega lill-Bord Maniġerjali. 

 

 

Emenda  19 

Proposta għal regolament 

Artikolu 50 – paragrafu 1 

 

Test propost mill-Kummissjoni Emenda 

1. L-Aġenzija għandha tkun immaniġġata 

mid-Direttur Eżekuttiv tagħha, li għandu 

jkun kompletament indipendenti fit-twettiq 

tad-dmirijiet tiegħu. Id-Direttur Eżekuttiv 

għandu jkun responsabbli quddiem il-Bord 

Maniġerjali għall-attivitajiet tiegħu. 

1. L-Aġenzija għandha tkun immaniġġata 

mid-Direttur Eżekuttiv tagħha, li għandu 

jkun kompletament indipendenti fit-twettiq 

tad-dmirijiet tiegħu. Id-Direttur Eżekuttiv 

għandu jkun responsabbli quddiem il-Bord 

Maniġerjali għall-attivitajiet tiegħu. Qabel 

il-ħatra tiegħu, id-Direttur Eżekuttiv 

għandu jiġi mistieden jagħmel 

dikjarazzjoni u jieħu sehem f'dibattitu 

mal-Membri tal-Parlament Ewropew. 

Emenda  20 

Proposta għal regolament 

Artikolu 51 – paragrafu 1 

 

Test propost mill-Kummissjoni Emenda 

1. L-Aġenzija għandha tistabbilixxi Bord 

tal-Appell wieħed jew aktar. 

1. L-Aġenzija għandha tistabbilixxi Bord 

tal-Appell indipendenti wieħed jew aktar. 

 

Emenda  21 

Proposta għal regolament 

Artikolu 55 – paragrafu 1 

 

Test propost mill-Kummissjoni Emenda 

1. Kwalunkwe persuna fiżika jew ġuridika 

tista’ tappella kontra deċiżjoni indirizzata 

lil dik il-persuna mill-Aġenzija skont l-

Artikoli 12, 16, 17 u 18. 

1. Kwalunkwe persuna fiżika jew ġuridika, 

jew membru tan-netwerk tal-korpi 

rappreżentattivi mis-settur ferrovjarju 

msemmi f'Artikolu 34(2), jista’ jappella 

kontra kwalunkwe deċiżjoni indirizzata 

lilhom mill-Aġenzija skont l-Artikoli 12, 

16, 17 jew 18. 

 

Emenda  22 

Proposta għal regolament 

Artikolu 56 – paragrafu 1 

 

Test propost mill-Kummissjoni Emenda 

1. Meta jkun qiegħed jeżamina l-appell, il-

Bord tal-Appell għandu jaġixxi mingħajr 

dewmien. Kull meta jkun meħtieġ, huwa 

għandu jistieden lill-partijiet involuti fil-

proċedimenti tal-appell sabiex iressqu, 

f’termini speċifikati, osservazzjonijiet dwar 

in-notifiki tagħha jew dwar il-

komunikazzjonijiet minn partijiet oħra fil-

proċedimenti. Il-partijiet fil-proċedimenti 

tal-appell għandhom ikunu intitolati li 

jagħmlu preżentazzjonijiet orali. 

1. Meta jkun qiegħed jeżamina l-appell, il-

Bord tal-Appell għandu jiddeċiedi fi żmien 

xahrejn minn mindu jirċievi l-

informazzjoni rilevanti kollha. Il-Bord tal-

Appell jista' jitlob din l-informazzjoni 

rilevanti fi żmien xahar. Kull meta jkun 

meħtieġ, huwa għandu jistieden lill-

partijiet involuti fil-proċedimenti tal-appell 

sabiex iressqu, f’termini speċifikati, 

osservazzjonijiet dwar in-notifiki tagħha 

jew dwar il-komunikazzjonijiet minn 

partijiet oħra fil-proċedimenti. Il-partijiet 

fil-proċedimenti tal-appell għandhom 

ikunu intitolati li jagħmlu 

preżentazzjonijiet orali. 

 

Emenda  23 

Proposta għal regolament 

Artikolu 59 – paragrafu 4 

 

Test propost mill-Kummissjoni Emenda 

4. Malli jirċievi l-osservazzjonijiet tal-

Qorti tal-Awdituri dwar il-kontijiet 

provviżorji tal-Aġenzija, skont l-

Artikolu 148 tar-Regolament Finanzjarju 

ġenerali, id-Direttur Eżekuttiv għandu 

jipprepara l-kontijiet finali tal-Aġenzija 

taħt ir-responsabbiltà tiegħu u 

jissottomettihom lill-Bord Maniġerjali għal 

opinjoni. 

4. Abbażi, skont il-każ, tal-

osservazzjonijiet tal-Qorti tal-Awdituri 

dwar il-kontijiet provviżorji tal-Aġenzija, 

skont l-Artikolu 148 tar-Regolament 

Finanzjarju ġenerali, id-Direttur Eżekuttiv 

għandu jipprepara l-kontijiet finali tal-

Aġenzija taħt ir-responsabbiltà tiegħu u 

jissottomettihom flimkien ma' 

dikjarazzjoni ta' assigurazzjoni, lill-Bord 

Maniġerjali għal approvazzjoni. 

Ġustifikazzjoni 

Ikun xieraq li t-tfassil tal-kontijiet u l-proċedura ta' approvazzjoni tal-kontijiet mill-Bord 

Maniġerjali ma jkunux dipendenti fuq il-wasla tal-osservazzjonijiet tal-Qorti tal-Awdituri. Id-

Direttur Eżekuttiv irid jibgħat il-kontijiet flimkien ma' dikjarazzjoni ffirmata minnu u li tagħti 

assigurazzjoni fuq il-kontijiet. 

 

Emenda  24 

Proposta għal regolament 

Artikolu 61 – paragrafu 3 

 

Test propost mill-Kummissjoni Emenda 

3. L-Aġenzija għandha tieħu miżuri 

amministrattivi xierqa biex torganizza s-

servizzi tagħha sabiex tevita kwalunkwe 

kunflitt tal-interessi. 

3. L-Aġenzija għandha tieħu miżuri 

amministrattivi xierqa, inter alia permezz 

ta' strateġiji ta' taħriġ u prevenzjoni, biex 

torganizza s-servizzi tagħha sabiex tevita 

kunflitti tal-interessi, inkluż relatati ma' 

kwistjonijiet li jinqalgħu wara t-tmiem tal-

ħidma (bħal pereżempju fil-każ ta' 

'revolving doors', 'insider information', 

eċċ.). 

Emenda  25 

Proposta għal regolament 

Artikolu 63 – paragrafu 2 

 

Test propost mill-Kummissjoni Emenda 

 Il-Bord Maniġerjali għandu jadotta 

deċiżjoni li tistabbilixxi regoli dwar l-

issekondar ta’ esperti nazzjonali fl-

Aġenzija. 

Il-Bord Maniġerjali għandu jadotta 

deċiżjoni li tistabbilixxi regoli dwar l-

issekondar ta’ esperti nazzjonali fl-

Aġenzija u għandu jadotta u jimplimenta 

politika sabiex jiġu evalwati u ġestiti 

kunflitti ta' interess potenzjali ta' esperti 

nazzjonali ssekondati, inkluża l-

projbizzjoni milli jieħdu sehem f'laqgħat 

tal-grupp ta' ħidma fil-każ meta l-

indipendenza u l-imparzjalità tagħhom 

tista' tkun f'riskju. 

 

Emenda  26 

Proposta għal regolament 

Artikolu 65 – paragrafu 2 

 

Test propost mill-Kummissjoni Emenda 

2. L-Istat Membru ospitanti għandu 

jipprovdi l-aħjar kundizzjonijiet possibbli 

biex jassigura l-funzjonament korrett tal-

Aġenzija, inklużi skejjel multilingwi, 

b’orjentazzjoni Ewropea u kollegamenti 

xierqa tat-trasport. 

2. L-Istat Membru ospitanti għandu 

jipprovdi l-aħjar kundizzjonijiet possibbli 

biex jassigura l-funzjonament korrett tal-

Aġenzija, inklużi skejjel multilingwi, 

b’orjentazzjoni Ewropea u kollegamenti 

xierqa tat-trasport, filwaqt li jiġu 

kkunsidrati l-ħin għall-ivjaġġar u l-

ispejjeż għall-persunal mill-ANS u l-

partijiet interessati. 

 

Emenda  27 

Proposta għal regolament 

Artikolu 70 – paragrafu 2a (ġdid) 

 

Test propost mill-Kummissjoni Emenda 

 B'mod partikolari, l-Aġenzija għandha 

tippubbika fuq is-sit tagħha lista tal-

membri tal-Bord Maniġerjali tagħha u 

tal-esperti esterni u tal-post, flimkien 

mad-dikjarazzjonijiet ta' interess u l-

curricula vitae rispettivi tagħhom. Il-

minuti tal-laqgħat tal-Bord Maniġerjali 

għandhom ikunu ppubblikati 

sistematikament. 

 

 

Emenda  28 

Proposta għal regolament 

Artikolu 72a (ġdid) 

 

Test propost mill-Kummissjoni Emenda 

 Artikolu 72(a) 

 Kunflitti ta’ interess 

 1. Id-Direttur Eżekuttiv, kif ukoll l-

uffiċjali sekondati mill-Istati Membri u 

mill-Kummissjoni fuq bażi temporanja 

għandhom jagħmlu dikjarazzjoni ta’ 

impenji u dikjarazzjoni ta’ interessi li 

jindikaw in-nuqqas ta’ kwalunkwe 

interessi diretti jew indiretti li jistgħu 

jitqiesu li jippreġudikaw l-indipendenza 

tagħhom. Dawn id-dikjarazzjonijiet 

għandhom isiru bil-miktub hekk kif 

jibdew jaqdu dmirijiethom u għandhom 

jiġġeddu f'każ li jinbidlu ċ-ċirkostanzi 

personali tagħhom. Il-Membri tal-Bord 

Maniġerjali, il-bord eżekuttiv u l-bord tal-

appell ukoll għandhom jagħmlu dawn id-

dikjarazzjonijiet, li għandhom isiru 

pubbliċi, flimkien mal-kurrikulu tal-

karriera tagħhom. L-aġenzija għandha 

tippubblika, fuq il-websajt tagħha, lista 

tal-membri tal-korpi elenkati fl-

Artikolu 42 kif ukoll l-esperti esterni u 

interni. 

 2. Il-Bord Maniġerjali għandu 

jimplimenta politika għall-ġestjoni u l-

evitar ta' kunflitti ta' interess, li tal-anqas 

għandha tinkludi: 

 a) il-prinċipji għall-ġestjoni u l-verifika 

tad-dikjarazzjonijiet ta' interessi, inklużi 

r-regoli biex dawn isiru pubbliċi b'kont 

meħud tal-Artikolu 77; 

 b) ir-rekwiżiti obbligatorji ta' taħriġ fil-

qasam tal-kunflitti ta' interess għall-

persunal tal-Aġenzija u għall-esperti 

nazzjonali ssekondati; 

 c) ir-regoli dwar rigali u inviti; 

 d) ir-regoli dettaljati dwar l-

inkompatibilitajiet għall-persunal u għall-

membri tal-Aġenzija ladarba jkunu 

temmew ir-relazzjoni ta' impjieg tagħhom 

mal-Aġenzija; 

 e) regoli ta’ trasparenza dwar id-

deċiżjonijiet tal-Aġenzija li jinkludu l-

minuti tal-Bordijiet tal-Aġenzija li 

għandhom isiru pubbliċi filwaqt li 

għandha titqies informazzjoni sensittiva, 

klassifikata u kummerċjali; kif ukoll 

 f) is-sanzjonijiet u l-mekkaniżmi għas-

salvagwardja tal-awtonomija u tal-

indipendenza tal-Aġenzija. 

 L-Aġenzija għandha żżomm quddiem 

għajnejha l-bżonn li żżomm bilanċ bejn 

ir-riskji u l-benefiċċji, partikolarment fir-

rigward tal-objettiv tal-kisba tal-aħjar 

konsulenza u kompetenza tekniċi u l-

ġestjoni tal-kunflitti ta' interess. Id-

Direttur Eżekuttiv għandu jinkludi l-

informazzjoni relatata mal-

implimentazzjoni ta' dik il-politika meta 

jirrapporta lill-Parlament Ewropew u lill-

Kunsill skont dan ir-Regolament. 

Ġustifikazzjoni 

Din l-emenda toffri l-bażi ġuridika sabiex l-Aġenzija timplimenta ġabra kompleta ta' regoli 

biex jiġu ġestiti u evitati l-kunflitti ta' interess. Il-korpi ta' tmexxija tal-Aġenzija għandhom 

ikunu responsabbli mill-iżvilupp u mill-implimentazzjoni ta' din il-politika filwaqt li jqisu l-

partikolaritajiet tal-Aġenzija sabiex jinkisbu l-aħjar għarfien tekniku kif ukoll l-informazzjoni 

sensittiva, klassifikata u kummerċjali li tista' tkun involuta. 

Emenda  29 

Proposta għal regolament 

Artikolu 72b (ġdid) 

 

Test propost mill-Kummissjoni Emenda 

 Artikolu 72b 

 Sanzjonijiet 

 Il-Kummissjoni għandha tadotta, permezz 

ta' att delegat, skema ta' sanzjonijiet fil-

każ li ma jiġux rispettati l-iskadenzi 

previsti fid-deċiżjonijiet kollha adottati 

mill-Aġenzija bis-saħħa ta' dan ir-

Regolament. Għandha tistabbilixxi wkoll 

skema ta' kumpens fil-każ li l-Bord tal-

Appell previst fir-Regolament dwar l-

Aġenzija jiddeċiedi favur destinatarju ta' 

deċiżjoni tal-Aġenzija. Is-sanzjonijiet u l-

iskema ta' kumpens għandhom ikunu 

effikaċi, proporzjonati, mhux 

diskriminatorji u dissważivi. 

